
КОМИ РЕСПУБЛИКАСА ЮРАЛЫСЬЛÖН ИНДÖД

Республиканскöй эвакуационнöй комиссия йылысь

 положение вынсьöдöм йылысь

«Войтырöс дорйöм йылысь», «Йöзöс да мутас природнöй да техногеннöй сяма виччысьтöм лоöмторйысь дорйöм йылысь» Федеральнöй оланпасъяс, «Коми Республика мутасын йöзöс да мутас природнöй да техногеннöй сяма виччысьтöм лоöмторйысь дорйöм йылысь» Коми Республикаса Оланпас серти, Коми Республикаын эвакуационнöй уджъяс планируйтöм, котыртöм да нуöдöм могысь шуа:

1. Вынсьöдны Республиканскöй эвакуационнöй комиссия йылысь положение содтöд серти.

2. Индыны Коми Республикаса Юралысьöс вежысь П.А. Ордаöс Республиканскöй эвакуационнöй комиссияса веськöдлысьöн.

Коми Республикаса Юралысь                                               В. Торлопов

Сыктывкар

2004 вося май 31 лун

74 №

Вынсьöдöма 

Коми Республикаса Правительстволöн

2004 во май 31 лунся 74 №-а Индöдöн

(содтöд)

Республиканскöй эвакуационнöй комиссия йылысь

положение

1. Республиканскöй эвакуационнöй комиссия (водзö – Эвакуационнöй комиссия) котыртсьö республика мутасын эвакуационнöй мероприятиеяс планируйтöм, котыртöм да нуöдöм могысь да Россия Федерациялöн мукöд регионö республикаса олысьясöс мирнöй да военнöй кадö виччысьтöм лоöмтор дырйи эвакуируйтöм могысь, а сiдзжö Коми Республикаса государственнöй органъяслысь, меставывса асвеськöдлан органъяслысь, эвакуационнöй мероприятиеяс котыртысь да наöн могмöдысь организацияяслысь удж сöгласуйтöм вылö.

Эвакуационнöй комиссияöн веськöдлö Коми Республикаса Юралысь – Коми Республикаса войтырöс дорйöм кузя начальник.

2. Эвакуационнöй комиссия аслас уджын подуласьö Россия Федерацияса Оланподув, федеральнöй оланпасъяс да Россия Федерацияса мукöд нормативнöй правовöй акт, Россия Федерацияса войтырöс доръян, виччысьтöмторйысь видзан да неминучаысь лоöм колясъяс бырöдан министерстволöн руководствояс, приказъяс, директива да решениеяс, Коми Республикаса Оланподув, Коми Республикаса оланпасъяс да мукöд нормативнöй правовöй акт, Коми Республикаын войтырöс дорйöм кузя начальниклöн приказъяс да тайö Положение вылö.

3. Эвакуационнöй комиссия уджалö Коми Республикаса министерствояскöд да мукöд олöмö пöртысь власьт органкöд, Коми Республикаса государственнöй органъяскöд, меставывса асвеськöдлан органъяскöд, Россия Федерацияын мукöд субъектлöн эвакуационнöй комиссияяскöд, войтырöс доръян республиканскöй службаяскöд, организацияяскöд, кодъяс петкöдöны олысьясöс, материальнöй да культурнöй донаторъяс абу öпаснöй районъясö, военнöй веськöдлан органъяскöд.

4. Эвакуационнöй комиссиялöн аслас компетенцияын медшöр могъяс:

4.1. Войтырöс дорйöмын буд лунъя удж дырйи:

мöдöдны эвакуационнöй мероприятиеяс кузя веськöдлан документъяс муниципальнöй юкöнъясын эвакуационнöй комиссияясö;

велöдчигöн да тренируйтчигöн могъяс олöмö пöртöмын босьтны практическöй кужанлун;

öтув уджавны эвакуационнöй мероприятиеяс планируйтöм кузя Коми Республикаса войтырöс доръян да виччысьтöмторйысь видзан комитеткöд;

дасьтыны вöзйöмъяс Коми Республикаын войтырöс дорйöм кузя начальниклы олысьясöс юклöм да эвакуируйтöм кузя решение примитöм могысь;

видзöдны индöм ногöн Коми Республикаса государственнöй органъясын, меставывса асвеськöдлан органъясын, организацияясын эвакуационнöй мероприятиеяс планируйтöм бöрся;

отсавны да видзöдны эвакуационнöй органъяслöн мирнöй да военнöй кадö виччысьтöмтор дырйи удж кежлö дасьтанног бöрся;

 öтув уджавны республикаса олысьясöс меститöм кузя Россия Федерацияса мукöд субъектлöн эвакуационнöй комиссияяскöд.

4.2. Природнöй да техногеннöй сяма либö аслыспöлöс кадö виччысьтöм лоöмтор дырйи:

видзöдны индöм ногöн эвакуационнöй органъяслöн удж кежлö ас кадö паськöдчöм да дасьтысьöм бöрся;

пыртны артмöм обстановка кузя эвакуационнöй мероприятиеяс нуöдан планлöн документъясö колана стöчмöдöмъяс да юöртны вежсьöмъяс йылысь эвакуационнöй органъяслы;

öтув уджавны Коми Республикаса войтырöс доръян да виччысьтöмторысь видзан комитеткöд, Россия Федерацияса мукöд субъектлöн эвакуационнöй комиссияяскöд, войтырöс доръян республиканскöй службаяскöд, организацияяскöд, кодъяс могмöдöны эвакуационнöй мероприятиеяс, военнöй веськöдлан органъяскöд.

4.3. Природнöй да техногеннöй сяма виччысьтöм лоöмтор дырйи эвакуационнöй мероприятиеяс нуöдöм вылö решение примитiгöн либö Россия Федерацияса Правительствоöн эвакуационнöй мероприятие нуöдöм йылысь решение юöртiгöн:

чукöртны, артыштны да туявны муниципальнöй юкöнъясын эвакуационнöй мероприятие нуöдöм йылысь юöръяс;

чукöртны да öтувтны Коми Республикаса войтырöс доръян да виччысьтöм лоöмторйысь видзан комитеткöд öтув республикаын артмöм обстановка да эвакуационнöй мероприятиеяс нуöдан условиеяс йылысь юöръяс, участвуйтны Коми Республикаса войтырöс дорйöм кузя начальниклы вöзйöмъяс дасьтöмын тайö обстановка кузя сыöн решение примитöм могысь;

тöдмöдны эвакуационнöй органъясöс Коми Республикаса войтырöс дорйöм кузя начальниклöн решениеясöн да тшöктöмъясöн, мый примитöма эвакуационнöй мероприятие нуöдiгöн, видзöдны тайö решениеяс да тшöктöмъяс ас кадö олöмö пöртöм бöрся;

 сöгласуйтны войтырöс доръян республиканскöй службаяслысь, эвакуационнöй мероприятиеяс нуöдысь организацияяслысь удж;

сетны Коми Республикаса войтырöс дорйöм кузя начальниклы нуöдöм эвакуационнöй мероприятиеяс йылысь отчётнöй документъяс, мый артыштöма срочнöй юöр табельын да сылöн тшöктöмъясöн;

юöртны Эвакуационнöй комиссияса веськöдлысьяслöн Коми Республикаса войтырöс дорйöм кузя начальниклы эвакуационнöй мероприятиеяс нуöдöм йылысь да индыны водзö вылö удж сылöн индöдъяс серти.

5. Аслас компетенцияын Эвакуационнöй комиссиялöн эм право:

корны да босьтны индöм ногöн Коми Республикаса министерствояслöн да олöмö пöртысь власьт мукöд органлöн, меставывса асвеськöдлан органъяслöн, организацияяслöн веськöдлысьяслысь аслас уджын колана материалъяс да юöр;

индöм ногöн корны аслас заседаниеяс вылö Коми Республикаса министерствояслысь да олöмö пöртысь власьт мукöд органлысь, меставывса асвеськöдлан органъяслысь, организацияяслысь веськöдлысьясöс;

индöм ногöн корны участвуйтны Эвакуационнöй комиссияса уджын Коми Республикаса министерствояслысь да олöмö пöртысь власьт мукöд органлысь, меставывса асвеськöдлан органъяслысь, организацияяслысь веськöдлысьясöс;

отсавны карса, районса да объектöвöй эвакуационнöй органъяслöн уджын методическöя;

котыртны уджалан группаяс Эвакуационнöй комиссиялöн компетенцияö пырысь медшöр юалöмъяс решитöм могысь, лöсьöдны налысь уджаланног;

пыртны индöм ногöн Эвакуационнöй комиссиялöн компетенцияö пырысь юалöмъяс кузя вöзйöмъяс Коми Республикаса Юралысьлы, Коми Республикаса Правительстволы. 

6. Эвакуационнöй комиссияса веськöдлысьöс индö Коми Республикаса Юралысь сiйöс вежысьяс лыдысь.

Эвакуационнöй комиссияö персональнöй пырысьясöс да сылысь котыртан тэчассö вынсьöдö (вежö) Коми Республикаса Юралысь Эвакуационнöй комиссияса веськöдлысьлöн корöм серти.

7. Эвакуационнöй комиссияса веськöдлысь аслас компетенцияын:

лöсьöдö Эвакуационнöй комиссияö персональнöй пырысьясöс Коми Республикаса Юралысьлöн да Коми Республикаса Правительстволöн Администрацияысь, Коми Республикаса министерствоясысь да олöмö пöртысь власьт мукöд органысь специалистъяс лыдысь, войтырöс доръян республиканскöй службаясöс, эвакуационнöй мероприятиеяс нуöдысь организацияясöс петкöдлысьясысь (сёрнитчöмöн) да сетö Коми Республикаса Юралысьлы вынсьöдöм вылö;

Коми Республикаса Юралысьлöн тшöктöм серти олöмö пöртан кадö примитö решениеяс, кодъясöс быть колö збыльмöдны Коми Республикаса  министерствояслöн да олöмö пöртысь власьт мукöд органлöн, меставывса асвеськöдлан органъяслöн, организацияяслöн да карса, районса да объектöвöй эвакуационнöй органъяслöн веськöдлысьяслы, эвакуационнöй органъясöс дасьтöм, эвакуационнöй мероприятиеяс планируйтöм да быд боксянь могмöдöм кузя;

лöсьöдö Эвакуационнöй комиссияса уджалысьясöс торйöн дасьтан пöрадок;

урчитö Эвакуационнöй комиссияса членъяслы удж нуöдöм могысь да справочнöй документ да материал лыддьöг.

8. Войтырöс дорйöм кузя быд лунъя уджын Эвакуационнöй комиссия уджалö вося уджалан план серти, мый вынсьöдöма сылöн веськöдлысьöн.

9. Эвакуационнöй комиссиялöн заседаниеяс нуöдсьöны вося уджалан план серти либö сылöн компетенцияö пырысь эновтны позьтöм юалöмъяс видлавны коланлун дырйи.

10. Эвакуационнöй комиссиялöн решениеяс примитсьöны Эвакуационнöй комиссияса членъяслöн заседание вылын унджык гöлöс серти восьсöн гöлöсуйтöмöн да оформитсьöны сёрнигижöдъясöн, кодъясöс кырымалö секретар да вынсьöдö веськöдлысь либö сiйöс вежысь. Колана дырйи Эвакуационнöй комиссиялöн решениеяс оформитсьöны Коми Республикаса Юралысьлöн либö Коми Республикаса Правительстволöн решение балаясöн, кодъясöс пыртöны видлалöм вылö колана ногöн.

11. Эвакуационнöй комиссиялöн дасьтысьöм да уджалöм могысь сылöн членъяс лöсьöдöны татшöм документация:

военнöй кадö войтырöс доръян планысь да природнöй да техногеннöй сяма виччысьтöм лоöмторъяс дырйи уджалан планысь эвакуационнöй мероприятиеяс котыртöм да нуöдöм кузя документъяс (выпискаяс) (лöсьöдöны öтув Коми Республикаса войтырöс доръян да виччысьтöмторйысь видзан комитеткöд);

Эвакуационнöй комиссияса членъяслы удж нуöдöм могысь документъяс;

справочнöй документъяс да материалъяс.

12. Военнöй кадö Коми Республикаса войтырöс доръян планлöн да природнöй да техногеннöй сяма виччысьтöм лоöмторъяс дырйи уджалан планлöн эвакуационнöй мероприятиеяс котыртöм да нуöдöм кузя документъяс лöсьöдсьöны кык экземплярын да видзсьöны Эвакуационнöй комиссияын да Коми Республикаса войтырöс доръян да виччысьтöмторйысь видзан комитетын.

13. Эвакуационнöй комиссиялысь удж организационно-техническöя могмöдö Коми Республикаса войтырöс доръян да виччысьтöмторйысь видзан комитет.

Вудж. Ануфриева, 8 471 пас


